
Annotatsiya:  Ushbu  maqola  taʼlim  tizimida  oʻquvchilarning  intellektual  

salohiyatini  rivojlantirishda  taʼlim  texnologiyasining  ahamiyati  toʻgʻrisida  

fikrlar bayon  etilgan.  Dars  jarayonida  taʼlim  texnologiyalarini  qoʻllash  

natijasida oʻquvchilarning  intellektual  salohiyati  va  ilmiy-nazariy  bilimi  yanada 

mustahkamlanadi.  Shuning  bilan  birgalikda,  taʼlimda  axborot  va  

kommunikatsiya texnologiyalar  va  zamonaviy  pedagogik  texnologiyalarni  

yanada  boyitish, takomillashtirishga olib keladi.   

Kalit soʻzlar: taʼlim, axborot texnologiyalari, taʼlim texnologiyasi, 

informatika, innovatsiya. 

Abstract: This article discusses the importance of intelligent technologies in 

the development of the intellectual potential of students in the education system. 

The use of smart technology in the classroom further enhances the intellectual 

potential and scientific  and  theoretical  knowledge  of  the  students.  At  the  same  

time,  the introduction  of  information  and  communication  technologies  and  

modern pedagogical  technologies  in  education  will  lead  to  further  enrichment  

and improvement of education.  

Keywords:  education,  information  technology,  informatics,  innovation, 

pedagogical technology. 

 

Butun  dunyoda  boʻlgani  singari  yurtimizda  ham  taʼlim  maqsadlari  

sohasida kechayotgan oʻzgarishlar, insonning ijtimoiy olamga kirishini 

taʼminlashga qaratilgan global masalalarga mos keladi. Xususan, taʼlim tizimini 

takomillashtirish hujjatlarida kompetentli yondashuv taʼlim mazmunini 

yangilashning muhim bir konseptual holati sifatida eʼlon qilinmoqda.   

Mamlakatimizda uzluksiz taʼlim tizimini isloh qilinishi, yaʼni taʼlim 

standartlari asosida  taʼlim  va  tarbiya  jarayonini  qayta  tashkil  etishga  kirishilgan  

bir  paytda oʻqituvchi  faoliyatiga,  uning  pedagogik  mahoratiga  alohida  eʼtibor  

berilmoqda, chunki aynan oʻqituvchi murabbiygina barkamol avlod bunyodkori 

sanaladi. “Taʼlim toʻgʻrisida”gi  qonun  qayd  etilgan tamoyillardan biri yoshlar 

orasidagi qobiliyatli va isteʼdodlilarini aniqlash va ularning har tomonlama kamol 

topishini taʼminlash hisoblanadi.  

Taʼlim  tizimining  barcha  bosqichlarida  yoshlarning  ijodiy  isteʼdodlarini 

rivojlantirishga katta eʼtibor qaratish lozim oʻqituvchilarning asosiy vazifalaridan 

biri yoshlarning  tashabbuslar  innovatsion  gʻoya  va  fikrlarini,  isteʼdod  va  

iqtidorini  oʻz vaqtida  koʻra  olish  va  uni  roʻyobga  chiqarish  uchun  

koʻmaklashishdan  iboratdir.  

Yoshlardan  tashkilotchilik  qobiliyati  va  boshqaruv  mahoratini  

rivojlantirish  orqali yuksak maʼnaviyatli yetakchi yoshlarni tarbiyalash, ularni 

mamlakatimiz taraqqiyoti va uning istiqboli uchun yoʻnaltirish talab etiladi.   

Oʻqituvchining  soʻnggi  paytlarda  oliygohlarda  keng  joriy  qilinayotgan 

innovatsion  texnologiyalarni  qoʻllash  muammolari  va  uni  hal  etish  istiqbollari 

dolzarb  muammoga  aylanmoqda.  Buning  sababi  shuki,  pedagogik  faoliyatga  

xos boʻlgan  kasbiy  bilimga  ega  boʻlishi,  mustaqil  pedagogik  faoliyatga  va  

ijtimoiy munosabatlarga,  shu  jumladan  pedagogik  jamoa  tarkibida  ham  

tayyorlash  va moslashtirish  kerak.  Kasbga  yoʻnaltirib  oʻqitishda  innovatsion  

texnologiyalarni qoʻllash, yaratish va ularni boshqarish, orqali taʼlim va 

tarbiyaning bugungi dolzarb vazifalarni hal qilib beradi. Shu boisdan ham 

pedagogik innovatsiyalarni izlab topish oʻrganish, tahlil qilish orqali  eng koʻp 

samara beradiganlarni tanlab olish va ularni amaliyotga  qoʻllash  tartibini  

belgilash  maqsadga  muqofiqdir.  Shuning  uchun oʻqituvchi  talabani  

faollashtiradigan,  oʻzi  va  oʻrganuvchi  uchun  qulay  boʻlgan yoʻllarni,  usul  va  

uslublar,  oʻqitish  shakllari  va  vositalarni  izlaydi,  ularni takomillashtiradi.   

Hozirgi kunda bu tizimni yaratish yoʻlida bir qator izlanishlar, sayharakatlar 

olib borilmoqda.  Innovatsiyalar  dolzarb  ahamiyatga  ega  boʻlib,  bir  tizimda  

shakllangan yangicha yondashuvlardir. Ular tashabbuuslar va yangiliklar asosida 

tugʻilib,  taʼlim mazmuni  rivoji  uchun  istiqbolli  hisoblanadi,  shuningdek,  

umuman  taʼlim  tizmi rivojiga  ham  ijobiy  taʼsir  koʻrsatadi.  Interfaollik  taʼlim  

berish  sohasida  umuman yangi hodisa, bunga binoan taʼlim beruvchi: oʻqituvchi, 

boshqa talabalar, maʼmuriyat bilan  faqat  shaxsiy  uchrashuv  yoʻli  bilan  emas,  

balki  taʼlim  jarayonining  barcha subʼektlari bilan faol oʻzaro harakat qilishi 

mumkin; multimediali obyektlarni tahlil etish  jarayonida  ularning  mazmuni,  

shakli,  oʻlchovi  va  rangini  oʻzgaruvchan boshqarish, ularni har tomondan koʻrib 

chiqish, shunga oʻxshash boshqa harakatlarni bajarishni, eng koʻp 

koʻrgazmalilikka erishishda toʻxtatish va xohlagan joyida yana ishga tushirishi 

mumkin.   

Interfaollik daraja qancha yuqori boʻlsa, taʼlim berish jarayoni shuncha 

natijali boʻladi.  Oʻqitish  vaziyatining  dolzarbligi:  Eng  koʻp  tarqalgan  va  

xususiyatga  ega boʻlgan  taʼlim  usullari  quyidagilar  hisoblanadi:  suhbat,  bahs,  

oʻyin,  keys-study, loyihalar usuli, muammoli usul, aqliy hujum va boshqalar 

hisoblanadi.   

Oʻquv jarayonini tashkil etish, samarali natijaga erishish koʻp jihatdan 

toʻgʻri, optimal  metodni  tanlashga  bogʻliq.  Eng  qulay  va  yuqori  samara  

beruvchi  metodni tanlashda oʻqituvchi bir qancha omillarni xisobga olishi, ularni 

tahlil qilishi va shu taxlil  asosida  maʼlum  vaziyatga  mos  tushuvchi  metodni  

tanlash  malakasiga  ega boʻlishi talab etiladi. Boʻlajak oʻqituvchilarda har bir dars 

uchun mos keluvchi eng qulay metodni tanlash malakasini shakllantirish oʻta 

muhim masala. Chunki toʻgʻri tanlangan metod oʻquv jarayonini samarali 

boʻlishga olib keladi.   

Smart-texnologiyasi  oʻquvchilarni  tajribalar  oʻtkazish,  modellarni 

konstruksiyalash,  musiqa  va  filmlarni  mustaqil  yaratish,  oʻz  gʻoyalarini  amalga 

oshirish  va  mahsulot  yaratishni  ragʻbatlantiradi.  Oʻqitishga  bunday  yondashuv 

bolalarga  nazariy  bilim  va  amaliy  koʻnikmalarini  samarali  chogʻishtirish  

imknini beradi. Oʻquvchilarning ijodkorligini oshiradi, yuqori malakali, zamon 

talabiga moskadrlar tayyorlashda mustahkam poydevor boʻladi.   

Smart  texnologiyalarini  kelajakda  mamlakatimiz  taʼlim  tizimiga  joriy  

etish boʻyicha  quyidagi  chora-tadbirlarni  amalga  oshirish  maqsadga  muvofiq  

boʻladi: texnologik  yangilanishga  ajratilgan  vaqt  (2020-2025  yillar)  juda  qisqa.  

Shu  bois, “tezkor  start”  usulini  qoʻllash,  yaʼni  Smart  education  taʼlim  muhiti  

talablarini oʻrganib  chiqish  va  mamlakatimiz  taʼlim  tizimiga  joriy  etishni  

tezlashtirish; respublikamizda  turli  fanlardan  elektron  resurslarni  dunyo  

andozalariga  mos, muvofiqlashtirilgan  va  tizimli  ravishda  yaratishni  yoʻlga  

qoʻyish  hamda  imkoni boricha boshqa davlatlar bilan hamkorlikda umumiy taʼlim 

muhitiga moslab yaratish; dunyo boʻyicha yaratilgan boshqa ochiq resurslarni 

qayta yaratmasdan, ularning eng maqbullarini  tarjima  qilish  va  moslashtirish  

hamda  taʼlim  jarayoniga  joriy  qilish; taʼlim  muassasalarini  Smart  education  

taʼlim  muhiti  texnik  vositalari  bilan taʼminlashni jadallashtirish.   

Zamonaviy  jamiyat  kompyuter  texnologiyalari  va  aloqa  vositalarining 

rivojlanishi  bilan  ajralib  turadigan,  atrofdagi  narsalar  va  qurilmalarni  borgan  

sari “aqlli” qilib, hayotni yanada qulay, xavfsiz va qiziqarli qiladigan axborot 

jamiyatidir.  Jamiyat  va  iqtisodiyotni  rivojlantirishning  ushbu  bosqichi  

quyidagilar  bilan tavsiflanadi:   

- jamiyat hayotida axborot, bilim va axborot texnologiyalarining rolini 

oshirish;   

- axborot  texnologiyalari,  aloqa  va  axborot  mahsulotlari  va  xizmatlarini  

ishlab chiqarish bilan shugʻullanadigan kishilar sonining koʻpayishi;  

- telefon,  radio,  televideniye,  internet,  anʼanaviy  va  elektron  ommaviy  

axborot vositalaridan foydalanib, jamiyatni axborotlashtirishni kengaytirish;   

- odamlarning  samarali  axborot  almashinuvini,  ularning  dunyo  axborot 

resurslaridan  foydalanishini,  axborot  mahsulotlarini  va  xizmatlar  ehtiyojlarini 

qondirishni taʼminlovchi global axborot makonini yaratish.   

Xulosa qilib shuni aytishimiz mumkinki bugungi  kunda  bir  qator  boshqa  

davlatlar  Smart-taʼlimni  rivojlantirishga kirishdilar.  Smart-jamiyatning  modeli  

zamonaviy  axborot  va  tashkiliy  tizimlar yordamida  intellektual,  yuqori  

texnologiyali,  inson  uchun  qulay  muhitni  yaratishni nazarda tutadi. Borgan sari 

inson yangi bilimlarni egallab boradi va u bu bilimlarni axborot  texnologiyalarisiz  

qoʻllay  olmay  qoladi.  Taʼlimning  asosiy  maqsadlaridan biri  Smart-

texnologiyalar  asosida  zamonaviy  taʼlim  tizimini  shakllantirish  orqali sifatli 

taʼlimga erishishdir.    

